Gwasanaethau Boreol i Ysgolion Uwchradd  -  gol. Catrin Lewis


ADFENT – Y GOLAU’N DISGLEIRIO
· Emyn
· Oes ofn arnoch chi fod yn y tywyllwch?  Mae ofn ar rai pobl.  Allwch chi ddychmygu eistedd mewn carchar oer, tywyll ar eich pen eich hunan?  A beth petaech chi’n gwbl ddiniwed yn y lle cyntaf?  Dyma rai o feddyliau Cristion enwog o’r enw Dietrich Bonhoeffer pan roddwyd ef yn y carchar gan Hitler.
· “Nos a distawrwydd.
Gwrandawaf...

Dim ond camau a galwadau’r giard...

Clywaf, clywaf 

Feddyliau tawel nos 

Fy nghyd-ddioddefwyr ynghwsg neu ar ddihun

Fel petai lleisiau, crïo

A gweiddi’n estyll i’w hachub hwy.

Clywaf wichian anesmwyth y gwelyau,

Clywaf gadwyni;

Nos a distawrwydd,

Dim ond camau a galwadau’r giard.”                                                                                      
· Yn fuan ar ôl ysgrifennu’r geiriau yna lladdwyd Dietrich Bonhoeffer mewn gwersyll-garchar.  Byddai wedi cytuno â’r ddihareb hon:

‘Gwell cynnau cannwyll na chwyno am y tywyllwch.’ 
· Dyna’n union beth mae Cristnogion yn credu y gwnaeth Duw.  Pan oedd popeth yn ymddygiad pobl yn ymddangos yn anobeithiol o dywyll, danfonodd Duw olau i’r byd.  Un Golau i oleuo’r byd i gyd.
· Mae’r golau’n dal i ddisgleirio yn y tywyllwch, 
a’r tywyllwch wedi methu ei ddiffodd..

· Danfonodd Duw ei negesydd (dyn o’r enw Ioan), a ddaeth i ddweud wrth bobl am y Golau.
· Mae’r golau’n dal i ddisgleirio yn y tywyllwch, 
a’r tywyllwch wedi methu ei ddiffodd..

· Daeth Ioan i ddweud wrth bobl amdano er mwyn iddynt i gyd glywed y neges a chredu.

· Mae’r golau’n dal i ddisgleirio yn y tywyllwch, 
a’r tywyllwch wedi methu ei ddiffodd.

· Dim Ioan ei hun oedd y golau; dim ond dweud wrth bobl am y golau roedd e'n wneud.
· Mae’r golau’n dal i ddisgleirio yn y tywyllwch, 
a’r tywyllwch wedi methu ei ddiffodd.

· Iesu oedd y Golau go iawn, y golau sydd yn dod i’r byd ac yn disgleirio ar bawb.
· Gweddïwn
Ein Tad,  
Rydyn ni’n edrych ymlaen yn fawr at y Nadolig – yr ŵyl sy’n dathlu genedigaeth dy fab.  Fe yw Goleuni’r byd.  Wrth i ni baratoi i ddathlu ei ben blwydd, gofynnwn i ni gael ein llenwi â golau dy gariad.  Gweddïwn y bydd y golau yn disgleirio’n llachar yn ein bywydau ac yn goleuo bywydau pobl eraill hefyd.
Amen

